
Pou Piblikasyon Imedyat: 18 me 2012 

GOUVÈNÈ CUOMO ANONSE $15 MILYON DOLA POU TWA (3) SANT “PROOF OF CONCEPT” POU 
KONEKTE ENVANTÈ ENÈJI AVÈK ENVESTISÈ BIZNIS YO 

 

Jodi a, Gouvènè Andrew M. Cuomo te anonse $15 milyon dola pou New York State Energy Research and 
Development Authority (NYSERDA) pou lanse Sant “Proof of Concept” yo toupatou nan Eta New York 
pou ede envantè ak syantifik yo fè lide enèji teknoloji siperyè ak enèji pwòp an siksè dinamik.  
 

Sant Proof-of-Concept yo pral envite inivèsite, syantifik, ak òganizasyon rechèch yo pou asosye avèk 
espè biznis ak envestisè premye eta pou yo ka vanse inovasyon teknik deyò laboratwa ak nan mache a. 
Nan yon moman New York ak devlope ekonomi enèji pwòp li, sant yo pral envesti nan rechèch nivo 
mondyal k ap fèt nan eta a, pandan y ap ede elimine diferans ant reyalize yon lide nan yon anviwònman 
rechèch ak kreyasyon yon biznis ki gen siksè.   
 

Gouvènè Cuomo di konsa, “San sa yo pral bay jarèt pou sektè solid teknoloji pwòp New York, epitou l ap 
kreye yon nouvo patenarya piblik-prive ant enstitisyon rechèch syantifik yo ak kominote biznis lan.” 
 
NYSERDA pral envesti jiska $15 milyon dola – $5 million pou chak sant sou yon peryòd senk (5) ane – pou 
kreye sant yo nan yon òganizasyon apwopriye. Sant yo pral fasilite lavant envansyon yo, sitou avèk 
kreyasyon nouvo konpayi jèn yo, pandan y ap konekte devlopè ki pwomèt nouvo teknoloji yo avèk 
konseye biznis ak envestisè posib yo.  
 

Francis J. Murray Jr., Prezidan ak Direktè jeneral NYSERDA, di konsa, “gen yon diferans enpòtan nan etap 
demonstrasyon konsèp devlopman pwodui a. Objektif pwogram sa a se pou kreye yon ekosistèm tounèf 
k ap ede fè pwomès lide biznis teknoloji pwòp vin yon reyalite. Lè Eta New York finanse nouvo sant sa 
yo, li montre angajman li pou devlope ekonomi enèji pwòp ak sipò li pou devlopman ekonomik nan 
patenarya piblik-prive.” 
 

Pwogram sa a mache byen avèk yon kantite pwogram biznis NYSERDA ki anplas deja.  

 

• NYSERDA finanse sis (6) pepinyè biznis teknoloji pwòp ki nan eta a. Pwogram sa yo ap travay 
kounye a avèk 84 antrepriz demaraj teknoloji pwòp. Depi pwogram nan te kòmanse, konpayi 
lokatè pepinyè yo te ranmase $63 milyon dola an kapital pandan y ap kreye 38 nouvo pwodui ak 
166 nouvo djòb.  



Haitian Creole 

• NYSERDA sipòte kreyasyon gwoup biznis enèji pwòp nan Eta New York, tankou sipò li te bay 
pou Energy Infotech Forum ane pase, ki te ede rasanble espè teknoloji enfòmasyon pou jwenn 
solisyon IT pou bezwen enèji pwòp. 

• NYSERDA sipòte pwogram ki ede biznis yo opere avèk plis efikasite, tankou pwogram 
Entrepreneur-in-Residence, ki asosye yon antreprenè ki gen anpil eksperyans avèk yon antrepriz 
demaraj enèji pwòp, ak pwogram Clean Tech Execs, ki ede prepare egzekitif biznis ki gen 
konesans pou vin alatèt yon konpayi enèji pwòp. 

Finansman NYSERDA se yon envestisman nan kreyasyon pwogram ki dire lontan. Otè yo ta gen pou bay 
yon plan pou sant yo pou yo kontinye opere apre finansman NYSERDA ekspire. Enstitisyon ki enterese 
aplike pou jwenn finansman an gen jiska 18 jiyè 2012 pou soumèt pwopozisyon yo, avèk lèt yo dwe bay 
nan dat 6 jen. NYSERDA ap gen pou anonse enstitisyon li chwazi yo nan sezon lotòn 2012. 
 

Pou li Avi sou Posiblite Pwogram nan pou pwogram Proof-of-Concept, ale sou Entènèt nan sitwèb 
http://www.nyserda.ny.gov/en/Funding-Opportunities/Current-Funding-Opportunities/PON-2537-
Proof-of-Concept-Center-Initiative.aspx?sc_database=web.  

